
VITALI NEVSKI eta Artyom Novicho-
nok astronomoek antzeman zuten,
joan den irailean, Lurrera hurbiltzen
ari den ISON kometa. Orduz geroz-
tik, Hubble eta Gemini North espa-
zioan teleskopioak ari dira kometaren
ibilbidea behatzen, lehenbizikoa
espaziotik eta bigarrena Hawaiitik.
Eguzki sistemaren mugetan dagoen
Oort laino-multzotik heldu da ISON
gure ingurura; zientzialariek uste
dute milaka kometa dagoela han.

Une honetan Marte eta Jupiterren
artean dago kometa. Bost kilometro

inguruko diametroa du, eta segundoko mila tona material baino gehiago
askatzen du. Hurbildu ahala errazagoa izango da bere osaketaren berri iza-
tea, eta hori oso garrantzitsua izan daiteke eguzki-sistema osatu zeneko
materialen ezaugarriak ezagutzeko.

Guregana hurbildu ahala errazago ikusiko da kometaren arrastoa gau
garbiko zeruan, eguzkiaren eraginez gero eta tenperatura handiagoa hartu-
ko baitu haren gainazalak. Uste da 2.000 gradu zentigraduraino
berotu daitekeela, eta behin tenperatura horretara iritsita edo-
zer gauza gerta liteke, kometa desintegratzea barne. Hala ere,
hori gertatu aurretik ISON geure begiz ikusteko aukera izango
dugu, batez ere urri amaieran. n

Imanak sortzen dituzten
bakterioak
Bakterio asko gai dira burdin
oxidozko iman nanometrikoak
eraikitzeko. Gertaera horrek
interes handia du biomedikun-
tzan, bai diagnostikoak egiteko,
baita terapiak egiteko ere.
EHUko eta BC Materials iker-
kuntza zentroko zientzialari
talde batek bakterioek imanak
sortzeko erabiltzen duten meka-
nismoa argitu du.

(Gaztelaniaz)

Deforestazioak energia
hidroelektriko ekoizpena
gutxitu dezake
Amazonia jasaten ari den defo-
restazioak bere horretan jarrai-
tuz gero, energia hidroelektriko
kantitatea %30 jaitsiko da dato-
zen urteetan. Aldiz, deforesta-
zioa eten eta basoak zaintzen
badira hazi egin daiteke energia
elektrikoaren produkzioa. Hori-
xe ondorioztatzen da Brasilen
egindako ikerketa batetik.

Bakterioak malariari
aurre egiteko

Jakina da eltxo batzuek eritasun
hilgarriak transmititzen dituzte-
la. Berriki, Michiganeko Uniber-
tsitateko (AEB) ikerlari talde
batek adierazi du malaria geldia-
razi daitekeela eltxoetan hainbat
bakterio txertatuz.

Hurbiltzen ari zaigun kometa,
laster begien bistan

AZKENEAN, GREEN GT enpresa
suitzarrak ez du parte hartuko
Le Manseko 24 orduetako las-
terketa ospetsuan. Bere automo-
bilak 56. lekutik atera behar
zuen, baina ez dute lortu moto-
rrari behar dituen prestazioak
ematea. Haren berezitasuna da
hidrogenoa duela erregai.

Hidrogenoa autoaren alboe-
tan dauden bi andeletan metatzen da 350 barreko presioan, eta
erregai pila elikatzen du, elektrizitatea sortuz. Orduko 300 kilo-
metroko abiadura lor dezake, baina ezin du 24 ordu iraun.

Ikusten denez, falta da oraindik auto elektrikoa izateko. n

Hidrogenozko autorik ez 
Le Manseko 24 orduetan

Kometa bat Lurretik ikusita, 2011n.

